
Ich erenner mich an ein Situation, dat es vill Johre her, do moot ich bes en der Ovend en der Schull
blieve. Do wor jet met Eldere un Schüler un su wigger. Un ich hatt su ne Hunger. Da hatt ich ene nette
Jung gefrog: “Kanns de mir vum City Center villleich ne Fesch metbränge un jet Ääpelschlot, domet ich
üvverhaup jet zo esse han?”

“Jo”, säht e, “maach ich.” Es e och brav gegange, wor ne leeve Kääl. Do kom e widder un hatt dat och
schön verpack. Ich packe us un dat wor herrlich, ne schöne Ääpelschlot, dä ich vun dä Firma kannt. Un
do pack ich dä Fesch us - do wor dä rüh!

